
Kirish. Respublikamizda olib borilayotgan keng islohatlar qishloq xo‘jaligiga 

qaratilgan bo‘lib, quyonchilik tarmog‘ini rivojlantirish va kooperativ quyon go‘shti 

yetishtirish samaradorligini oshirish chora-tadbirlari ishlab chiqishga yo‘naltirilgan. 

Xususan Vazirlar Mahkamasining 2022-yil 18-yanvardagi 29-sonli «Quyonchilik 

sohasini yanada rivojlantirish va qo‘llab-quvvatlashga doir qo‘shimcha chora-tadbirlar 

to‘g‘risida»gi hujjatda  hamda O‘zbekiston Respublikasi Prezidentining 2022-yil 8-

fevraldagi PQ-120-sonli O‘zbekiston Respublikasida chorvachilik sohasi va uning 

tarmoqlarini rivojlantirish bo‘yicha 2022-2026-yillarga mo‘ljallangan dasturni 

tasdiqlash to‘g‘risidagi qarorida mamlakatimizda quyonchilik sohasini sanoat usulida 

yanada rivojlantirish, qo‘llab-quvvatlash va sohaga jalb etiladigan to‘g‘ridan-to‘g‘ri 

investitsiyalar hajmini oshirish, bu yo‘nalishda import qilinayotgan mahsulotlar uchun 

soliq va bojxona imtiyozlari berish singari qator vazifalar belgilangan. Bu vazifalarni 

amalga oshirishda quyonchilik bo‘yicha olib borilayotgan tadqiqotlarning ahamiyati 

kattadir. Quyon go‘shti parhezbop mahsulot bo‘lib, ortiqcha vazndan aziyat chekuvchi 

bemorlar uchun foydali. Tadqiqot yo‘nalishiga ko‘ra quyon yetishtirishda ozuqa 

qo‘shimchalaridan foydalanish orqali quyonning go‘sht berishga tayyor bo‘lish davrini 

qisqartirish hamda tez muddat ichida yetiltirish mumkinligini ko‘rsatmoqda. Normal 

sharoitda bir dona quyonning yetilib, go‘sht berishga tayyor bo‘lish davri 90-105 kunni 

tashkil etadi. Ozuqa qo‘shimchalari bilan parvarishlangan quyonlar o‘rtacha 45 kunda 

go‘sht berish uchun tayyor bo‘ladi. Biz yuqoridagi malumotlarni katta raqamlar bilan 

umumiy ko’rsatmoqdamiz aslini olganda qanday va qaysi ozuqa qo’shimchalari 

qo’llanilganda yuqoridagi ko’rsatkichga erishamiz, undan olingan go’shtni qaysi 

birining biologik hamda iste’mol xossalari yuqoriligini tadqiqotlarimiz davomida 

o’rganib bormoqdamiz. 

http://www.newjournal.org/

Respublikamiz aholisini oziq-ovqat mahsulotlari bilan barqaror ta’minlash hamda 

chorvachilik va uning tarmoqlarida ishlab chiqarish imkoniyatlarini kengaytirish 

quyon go‘shtining tavsiya etilgan minimal iste’mol normalarini qayta ko‘rib chiqish, 

go‘sht yo‘nalishidagi quyon zotlarini mahalliy sharoitga moslashtirish va 

ixtisoslashgan quyonchilik bo‘rdoqichilik xo‘jaliklarini tashkil etish hisobiga 

kooperatsiya tizimini joriy etish va qo‘shilgan qiymat zanjirini yaratish choralarini 

ko‘rish kabi vazifalarni tadqiqotlarimiz davomida o‘rganib boriladi. 

Material va metodlar. Tadqiqotlarimizning eksperimental qismi Qashqadaryo 

viloyatining “Diyorbek imkoni rabbits” MChJ Shaxrisabz quyonchilik klasteri, 

Samarqand viloyatining quyonchilikka ixtisoslashgan fermer xo’jaliklari “Tarnov - 

sabzavotlari” va “Kumushkent xumo qushi”, quyonchilik xo‘jaliklarida hamda Payariq 

tumanidagi tajriba uchun ajratilgan 40 bosh 2 oylik “Xikol” zotli quyonlarda o‘tkazildi. 

Tajriba uchun olingan quyonlarga  PZ - 2020123121–raqamli innovatsion loyiha 

asosida ishlab chiqarilishi rejalashtirilayotgan probiotikni suviga qo’shib berilib, 

nazorat guruhiga esa tajriba guruhi bilan bir xil oziqlantirish tashkil etildi.  Tajriba va 

nazorat guruhidagi quyonlar kuzatish, o’lchash hamda tirik vazn nazorati orqali doimiy 

nazorat qilib borildi. Tajribadagi quyonlarni umumiy qabul qilingan klinik tekshirish 

usullari bilan umumiy holat, ishtaha, semizlik darajasi, tashqi ta’sirlarga javob 

reaksiyasi, shilliq pardalar, teri qoplamasi, teri va harakat a’zolari holati aniqlandi. 

Tajribalar 45 kun davom etib, natijalar tahlil qilindi. 

Natijalar va ularning tahlili. Tadqiqot natijalari shuni ko‘rsatadiki tajriba 

guruhiga berilgan Innoprovet probiotigi o‘sishni stimullovchi ta’sirga ega ekanligini 

va dastlabki 10 kunda yoshi, vazni, oziqlanish va yashash sharoitlari bir xil bo‘lgan 

quyonlarning kunlik tirik vaznining o‘zgarishi nazorat guruhidagi quyonlarda 19,5 gr 

(1,38 %) tajriba guruhida esa 21.4 gr (1.52 %) ni tashkil etdi. Tajribalarimiz davomida 

quyonlar har 10 kunda vazn nazoratidan o‘tkazilib tekshirib borildi va quyidagi 

natijalar olindi: 

Quyonlarning tirik vazni dinamikasi 

Yoshi. Sutka 

Nazorat guruhi Tajriba guruhi 

Ko‘rsatkichlar 

m, gr n % m, gr n % 

60 141518.34  140812.34  

70 161019.64 13.8 162211.64 15.2 

80 187920.47 16.7 19267.47 18.7 

90 227921.63 21.3 23928.63 24.2 

100 282316.32 23.9 29936.32 25.1 

110 328617.27 16.1 35065.27 17.1 

http://www.newjournal.org/

120 344519.52 10.8 36956.52 12.7 

m-guruhdagi quyonlar tirik vaznining o‘rtacha ko‘rsatkichi 

n-10 kunlikda quyonlar tirik vaznining o‘sish ko‘rsatkichining % dagi miqdori 

Tadqiqotlarimiz natijasida o‘sish jadalligini sutkalik o‘garishlarini hisoblab 

chiqib, 80-100 sutkalik davrada o‘sish jadalligi yuqori ekanligi aniqlandi. Optimal 

o‘sish 90 kunlikda tajriba guruhida o‘rtacha kunlik o‘sish 60,1 gr (2,4%), nazorat 

guruhida esa kunlik o‘sish 54,4 gr (21,3 %) ekanligi aniqlandi. 

Quyonlarning sutkalik o‘sish ko‘rsatkichi, % 

Guruhlar 
Yoshi, kunlik 

60-80 80-100 100-120 

Tajriba guruxi 36,8 55,3 23,5 

Nazorat guruhi 32,8 50,7 22,1 

 

Yuqoridagi ma’lumotlardan ko‘rinib turibdiki quyonlar o‘sishining eng yaxshi 

davri 80-100 kunlik paytiga to‘g‘ri keladi. 

Tajribalarimiz davomida oziqlanish va saqlash sharoitlari bir xil bo’lishiga 

qaramasdan nazorat va tajriba guruhlaridagi quyonlarning etologik xulq atvor 

xususiyatlari farq qilishi aniqlandi. Natijalar videokuzatuv yordamida sutkalik 

harakatlari tahlillari yordamida olindi. 

 

Quyonlarning etologik harakatlari vaqtlari, min 

Bir sutkadagi 

quyonlarning 

harakatlari 

Guruhlar 

Tajriba Nazorat 

Dam olishi: jami 

-turishi 

-yotishi 

976 

152 

824 

1004 

161 

843 

Oziqlanishi 304 285 

Suv ichishi 4 5 

Harakati 152 141 

 

Olingan ma’lumotlarning taxlili shuni ko‘rsatadiki tajriba davrida nazorat 

guruhidagi hayvonlar tajriba guruhidagi hayvonlarga nisbatan kamroq dam olishi, 

oziqlanish vaqtining uzoq davom etishi hamda harakatning davomiyligi uzoq davom 

etishi bilan farq qildi. 

http://www.newjournal.org/

Xulosalar. Tadqiqot natijalaridan ko‘rinib turibdiki probiotik bilan qo‘shimcha 

oziqlantirilgan quyonlarda ichki organlarning hujayra va to‘qimalariga ijobiy ta’sir 

ko‘rsatishi natijasida o‘sish jadalligi nazorat guruhiga nisbatan yuqoriligi aniqlandi. 

Tajribadagi quyonlar tirik vaznining o‘sishi nazorat guruhiga nisbatan o’sish 

ko‘rsatkichi 14.6 % yuqori ekanligi aniqlandi. 

Fiziologik ko‘rsatkichlari quyonlarning tana harorati, umumiy holati, ishtaha, 

tashqi ta’sirlarga javob reaksiyasi, shilliq pardalar, teri qoplamasi, teri va harakat 

a’zolari holati fiziologik me’yorlar chegarasida ekanligi aniqlandi. 

